
Upadesha Panchadashi

உபதே³ஶபஞ்சத³ஶீ

அஹோ லோகா யூயம் கிமிஹ விததே² விஶ்வவிஷயே
வ்ரு’தா²ஸத்த்வம் மத்த்வா ஸததமநுரக்தா ஹததி⁴ய: ।
பிதா மாதா ப்⁴ராதா தநயதநயாத்³யா: பரிஜநா:
க்வ யாதா விஶ்லேஷோऽபி ந மநஸி யேஷாமநுமித:॥ 1॥
யது³த்பந்நம் வித்தம் க்ரு’தவிவித⁴யத்நைரவிஹிதை:
ஸமுத்ஸ்ரு’ஜ்ய ப்ராணாநபி வத³த தத்³வ: கிமப⁴வத் ।
ஶரீரம் ஸ்வாத்³வந்நைர்யதி³ஹ பரிபுஷ்டம் ப்ரதிதி³நம்
ததே³தத்ஸம்பா⁴வ்யம் க்ரு’மிஶமலப⁴ஸ்மாக்²யமது⁴நா ॥ 2॥
க³தா பா³லாவஸ்தா² க³தமபி ச தாருண்யமசிராத்
ஸமாயாதம் ஹந்த ஸ்த²விரவய ஆக³ந்துகம்ரு’தி ।
ததா²ப்யந்தஶ்சேதஸ்யஹஹ நஹி யுஷ்மாகமது⁴நா
மஹாகாலவ்யாலக்³ரஸநப⁴யமாயாதி கிமிதி ॥ 3॥
து³ரந்தப்ரத்யாஶாவதி⁴மிஹ கிமேகோऽபி க³தவாந்
விநா ராகா³பா⁴வம் விஷயரஸலுப்³த:⁴ கத²மபி ।
ஸமாலோச்யைதத்³போ⁴ஸ்த்யஜத விஷயாஶாம் க்ஷணிகதாம்
தநோர்ஜ்ஞாத்வா ஶம்பு⁴ம் ஶரணமுபயாத த்³ருததரம் ॥ 4॥
உபாஸ்திர்யுஷ்மாபி: ⁴ கிமிஹ நிரபேக்ஷஸ்ய க்ரியதே
கலத்ராதே³ர்மூடா⁴ முஹுரநுப⁴வத்³பி: ⁴ பரிப⁴வாந் ।
அரேப⁴க்தாபேக்ஷம் க்ரு’பணஜநப³ந்து⁴ம் ஸகருணம்
ஶிவம் ஶாந்தாகாரம் ஶரணமுபயாத த்³ருததரம் ॥ 5॥
த⁴நம் மே தா⁴ந்யம் மே ஶயநமஶநம் மே பரிஜந:
குலம் மே கௌலம் மே க்ரு’பமிதி லபந்தம் ப³ஹுவித⁴ம் ।
அகஸ்மாதா³யாதோऽநவஹிதஜநம் காலபுருஷ:

ஶரீராதா³கர்ஷத்யகருணதரஸ்த்ரஸ்தஹ்ரு’த³யம் ॥ 6॥

ப்ரபா⁴தாதா³ரப்⁴ய ப்ரதிதி³வஸமஸ்வஸ்த²ஹ்ரு’த³யை-
ர்ப⁴வத்³பி⁴ஶ்சிந்த்யந்தே த⁴ரணித⁴நதா⁴மாநி பஶவ: ।
ப்ரியா: புத்ரா மித்ராண்யநவரதமாஸ்வாபஸமயம்
கதா³சித்ஸ்வப்நேऽபி ஸ்ம்ரு’திவிஷயதாம் நைதி ப⁴க³வாந் ॥ 7॥
ய ஏதே த்³ரு’ஶ்யந்தே ஸகலவிஷயாஸ்தேऽப்யவிஷயா:
ப⁴விஷ்யந்தி ப்ராணோத்க்ரமணஸமயே பூருஷத்³ரு’ஶ: ।
க்³ரு’ஹித்வா பாதே²யம் ஸுக்ரு’திகுக்ரு’தீ யாதி புருஷோ
மஹத்யாம் யாத்ராயாம் தத இஹ நிஷேவ்யாஸுப⁴க்ரு’தி:॥ 8॥
ப்ரவ்ரு’த்தி:ஸர்வேஷாம் ப⁴வதி ஸுக²ஸித்³த்⁴யை தநுப்⁴ரு’தாம்
ஸமாலோச்யம் ஸூக்ஷ்மம் நியதமநஸா கிம் ஸுக²மிதி ।
ப்ரஸந்நத்வம் ஸத்த்வம் ப்ரப⁴வமநபாயம் ஹி மநஸ:

ஸுக²ம் தோ³ஷாபந்நம் ததி³தரஸுக²ம் வேத்³யமஸுக²ம் ॥ 9॥
யது³ப்தத்தௌ து:³க²ம் ப⁴வதி க²லு கு³ப்தௌ யத இத³ம்
யதோऽபாயேऽப்யேதத்³வத³த கத²மேத்ஸுக²மஹோ ।
லப⁴ந்தே யத்³யுக்தா நிரதிஶயிதம் ஸ்வாத்மநி ஸுக²ம்
ததே³வாஹுஸ்தஜ்ஜ்ஞா:ஸுக²மிதி ஸமாதா⁴நநிபுணா:॥ 10॥
ப³ஹூந் க்லேஶாந் பு⁴க்த்வா மநுஜஜநுராஸாத்³ய தபஸா
வ்யதீதேऽஸங்க்²யாதேऽத⁴மபஶுபதத்ராதி³ஜநுஷி ।
புந: பாதும் மாதுஸ்ஸ்தநமிஹ ப⁴வந்தோ நரம்ரு’கா:³
ப்ரவ்ரு’த்தா து³ர்வ்ரு’த்தா: கத²யத கிமேதத்³வ்யவஸிதம் ॥ 11॥
ய ஏதே மந்யந்தே மநுஜமிஹ கர்த்தாரமபு³தா⁴-
ஸ்தஏதே ஸம்ப்⁴ராந்தா விதத²மதவாதா³ய நிபுணா: ।
த³ரித்³ரம் வித்³வாம்ஸம் ஶ்ரமகலிதநாநோத்³யமபரம்
நிருத்³யோக³ம் மூர்க²ம் த⁴நிநமலஸம் பஶ்யத பு⁴வி ॥ 12॥
ப⁴வந்தஶ்சிந்தாபி⁴ர்வ்யதி²தஹ்ரு’த³யாம்லாநவத³நா
குதோ பா⁴வ்யம் பா⁴வ்யம் கிமு ச கிமு பா⁴வ்யம் ந ப⁴வதி ।
க்ரு’தாயாம் சிந்தாயாம் வத³த ப²லமாப்யம் கிமத²வா
ஸமாதா⁴ய ஸ்வாந்தம் க்ரு’தப²லரஸம் ஸம்பிவத போ: ⁴ ॥ 13॥
ஸ்தி²தி: புண்யஸ்தா²நேऽம்ரு’தமஶநமாஶாஸுவஸநம்
க்ரு’திஸ்தீர்த²ஸ்நாநம் பஶுபதிபதா³ம்போ⁴ருஹருசி: ।

க³தி:ஸ்வாத்மாயத்தா மதிரகி²லவ்ரு’த்த்யா விரஹிதா
ப⁴வந்த்யாநந்தா³ய ப்ரசுரதபஸாம் ஶுத்³த⁴மநஸாம் ॥ 14॥
ஜக³ந்மித்²யா மித்²யா ஶ்ருதிஶிக²ரஸித்³தா⁴ந்தவசநாத்
ததா²ஸத்ய:ஸத்ய: ஶிவ இதி ச நிர்ணீய நிபுணம் ।
ஶிவம் ஸத்யாநந்த³ம் ப⁴ஜத கருணாபூர்ணஹ்ரு’த³யம்
ஸமாபந்நே ம்ரு’த்யௌ ஶரணமிஹ கஶ்சிந்ந ப⁴விதா ॥ 15॥
ஏஷா பஞ்சத³ஶீநாம்நீ க்ரு’திர்வைராக்³யவர்த்³தி⁴நீ ।
ஹ்ரு’த்³யா ஹ்ரு’த³ய ஆதே⁴யா ஸாத³ரம் ஶ்ரவணாதி³பி: ⁴ ॥ 16॥
ஜ்ஞாநஸ்யோவாச வைராக்³யம் பராம் காஷ்டா²ம் பதஞ்ஜலி: ।
வச்ம்யஹம் தத்பரம் ஜ்ஞாநம் ததே³வ பரமாக³தி:॥ 17॥
இதிஶ்ரீமிதி²லாதே³ஶாந்தரக³தோத்³யாநக்³ராமவாஸ்தவ்யேந மைதி²லேந மஹாத்மநா
ஜோ²பாஹ்வ
ஶ்ரீஸத்யநாராயணஶர்ம்மணா விரசிதோபதே³ஶபஞ்சத³ஶ்யா:ஸமாப்தா ॥

